Хәерле көн хөрмәтле президиум, авылдашлар, килгән кунаклар!

Бүген Зур Чынлы авыл җирлегендә халык җыены үткәрү планлаштырылган иде.

Бүгенге җыелышта катнашалар:

1.Чүпрәле муниципаль районы Башкарма комитеты җитәкчесе- Шәүкәт Ахметсафинович Алиуллов.

2.”Азык” җәмгыятенең генераль директоры - РафагатьҖәүдәтович Алиуллов hәм райондагы төрле оешма хезмәткәрләре.

Бүгенге җыенга түбәнге көн тәртипләре тәкдим ителә:

1.Зур Чынлы авыл җирлеге башлыгының 2011 ел өчен отчеты hәм 2012 елга бурычлар.

2.Полиция участок инспекторы Залялов Айрат Мидхатовичның еллык отчеты.

3.”Азык” җәмгыяте генераль директоры Алиуллов Рафагат Җәүдәтовичның чыгышы.

Беренче көн тәртибе буенча сүз авыл җирлеге Башлыгы Фәрит Сәмигулла улы Халиулловка бирелә.

Авылдашлар, иң беренче чиратта рөхсәт итегез, барыбыз исеменнән дә халыкның проблемеалары турында хәл итү өчен килгән барлык служба хезмәткәрләренә , җитәкчеләренә hәм менә шундый чараны оештыручы район җитәкчеләренә сезнең исемнән рәхмәт әйтергә.

Иптәшләр, без бүгенге җыелышта үткән периодта эшләнгән эшләр, авылыбызда булган проблемалар, киләчәккә планнар турында фикер алышырга җыелдык.

Бүгенгесе көндә авыл җирлегендә 343 йорт исәпләнә, 308 йортта 995 кеше яши. Бу уртача алганда бер йортка 4 кеше туры килә дигән сүз. Шулардан: пенсия яшендә 369 кеше, мәктәп укучылары 110, мәктәпкәчә яшьтә 22 бала исәпләнә. Шуларның 13 се балалар бакчасында тәрбияләнә. 17 кеше югары уку йортларында, 19 кеше техникумнарда белем ала. Авылда хезмәткә яраклы 413 кеше исәпләнә. Демографик ситуациягә килгәндә 18 кеше үлде, 4 бала туды ( үткән ел 18 hәм 5) Шуннан чыгып авыл халкы 14 кешегә кимегән. Авыл халкы өчен урта мәктәп, балалар бакчасы, китапханә, почта, сбербанк бүлеге, фельдшер – акушерлык пункты, мәдәният йорты хезмәт күрсәтә. Авыл территориясендә 4 шәhси кибет бар. Халыкның тормыш- көнкүрешенә килгәндә, ел башына, авлда 98 җиңел автомашина, 5 йөк машинасы, төрле маркадагы 68 трактор исәпләнә. 76 йортта компьютер яки ноутбук бар. Авылда 712 мөгезле өре терлек, шуның 299 ы савыим сыерлары, 758 баш сарык, 37 баш ат исәпләнә. Авылдагы 343 йортның 331 енә hәм барлык социаль объектларда да газ тоташтырылган. 259 йортта, ягъни барлык йортларның 78 % ы телефонлаштырылган.

Элемтә турында сүз чыкканда  шунысын  әйтергә кирәк, үткән ел парк янындагы антеннаны “Мегафон” компаниясенә тоташтырып булмасмы диеп сөйләшкән идек. Антенна турында элемтә министырлыгына элемтәгә чыккач, антенна “Наша сотовая связь” дигән компаниянеке, ә Мегафонга антенна куяр өчен 2012 елда килеп тикшерәбез, файдасы булса куябыз диделәр. Телефонга акча салу өчен автомат куйдык, предрпиниматель өчен  файдасы булмады ахрысы, автоматны алып китте.

2011 елда бөтен керемнәрне санап 3.590 мең сум бюджет кралган иде. Бу суммадан үз керемнәребез 5% -211 мең сум тәшкил итә. Үз керемнәребез, юридик затлардан җир салымы, халыктан җир салымы 2011 нче елга каралмаган hәм физик затларның кеременә салымнан тора. Агымдагы елда юридик затлардан җир салымы 82 мең сум каралган. Бүгенге көнгә 60 мең сум җыелды, физик затлар кеременә салым 73 мең каралган, 57 мең сум тәшкил итте. Бюджетның калган өлеше дотация яки дәүләттән биргән ярдәм.  Бюджеттан 1068 мең сум (30% бюджетның) район больницасы бюджетына күчерелә, сәләмәтлекне саклауга, шул исәптән авылдагы фельдшер- акушерлык пунктын тотуга. Район культура бюджетына 827,4 мең (23%) күчерелә. Димәк бюджетның 47 % (1694 мең) сум җирле үзидарә карамагына кала.  Бюджет баланста торучы объектларны тоту, коммуналь хезмәтләргә, 20% бюджет 345 мең сум авыл урамнарын яктыртуга тотыла. Бүгенгесе көндә кичләрен авылны төрле ваттлы 96 лампочка яктырта, hәм болар өчен бюджеттан бүгенгесе көндә 323 мең сум акча түләнде.

Бөтен өмет киләсе елда урам утлары өчен фотоэлемент hәм счетчик куеп беркүпме акчаны экономияләп булса, шул акча исәбенә тагын лампочкалар куя алсак кына. Без үткән ел бу турыда сөйләшкән идек, ләкин акча булмады. Моның өчен 250 мең сумнар акча кирәк булачак. 2012 ел бюджетына бу мксатка беркүпме акча каралган, ләкин җитәрлек түгел. Бу җыенда Шәүкәт Ахметсафинович катнашудан файдаланып, сезнең исемнән анардан бу проблеманы чишәр өчен булышуын сорыйм. Багана башындагы утлар турында сөйләшкәндә шунысын да әйтергә кирәк, утларны вакытында сүндерегез. Авыл җирлеге утлар караңгы вакытта янган өчен генә түли, ә көндез янган утны электриклар электр энергиясен урлау диеп саныйлар. Көндез ут яндырган өчен утыгызны кисәләр, штраф туләтәләр. Фотога төшерәләр hәм монда берничек тә булышып булмаячак.

  Икенче иң авыр проблема янгын куркынычсызлыгы. Белгәнегезчә, Россия буенча авыл җирлекләрендә ут сүндерү машинасына шофер штаты юк. Бу шулай ук чит илләрдә дә юк. Бүгенгесе көндә Хисамутдинов Фиргатькә акчаны “Азык” җәмгыяте түли. Шофер хезмәт хакы белән генә тотып булмый бит әле. Ремонтына, бензинына акча кирәк. Кыш көне машинаны hәр көн кабызып җылытмасаң суы туңа бит. Ләкин бу машинага бер шофер гына да аз. Аннары бер кеше 365 көн, көнгә 24 сәгать эшли дә алмый.  Шуның өчен безгә бу эштә ирекле янгын сүндерү дружинасы булдыру ответственный помощниклар кирәк. Бу ирекле янгын сүндерү дружинасына кергән физик затлар hәр елны түли торган җир  салымы түләүдән азат ителәләр. Әгәр ут-күз чыкса безнең авыл халкы бердәм булып янгын сүндерергә җыела. Сезгә моның өчен барыгызга да бик зур рәхмәт. Ә иреле янгын сүндерүчеләрнең безгә иң беренче пожарныйга килүләре кирәк.Именно пожарныйга килеп, машинаны кабызып, янгын сүндерергә барырга. Барыбыз да янгынга җыелып, ә пожарный машина килә алмаса, бездән генә файда әллә ни булмас иде. Бу эшкә риза булучылар белән таныштырып үтәм. Хисамутдинов Ринат, Тухфатуллов Рәфик,Сабирзянов Илгиз, Миначев Иршат, Хисамутдинов Айрат, Шакуров Илдар,Тагиров Барис.

 Өченче проблема – юллар. Россиядә авыл юлларын ясау буенча программа кабул ителде. Бу программа буенча биш ел өчендә авыл юлларын ясау каралган. Ләкин Россия буенча юлларның ни хәлдә икәнен белгәнгә авылга хәтле юлларны ясасалар да, урам юлларын ясамыйлар. Шуның өчен урам юлларын ясау үзебезгә кала. Соңгы вакытта үзегездән дә”әйдэгез акча җыябыз” дигән сүзләр ишетелә. Әгәр үзегез риза булсагыз 3 кешедәнме, 5 кешедәнме торган группа оештырасы иде. Мин шуларның берсен тәкъдим итәм бу Хисамутдинов Шәүкәт. Сез тагын кемнәрне тәкъдим итәсез? Акчаны именно шул группа җыярга тиеш, чөнки авыл җирлегенә акча җыярга ярамый. Монда шунысын да сөйләшеп калдырасы иде. Әгәр юл ясарга сөйләшәбез икән, акчаны юл ясарга гына тотасы иде. Чөнки андый вакытта кемдер килә кое ремонтларга дип, кемдер килә башка проблема белән. Ә менә Фрунзе урамына (Хайрутдинов Камилләр урамы) юлны ясарга булачак мини ферма хуҗалары булыша алмаслармы. Бүгенгесе көндә ул урамнан 3 кеше 25 башка исәпләнгән мини ферма ясарга исәпләре бар. Болар: Алиякберов Мурат, Мистяков Фәнил, Юсупов Илдар.Әгәр алар ферманы ясап бетерсәләр, аларның берсенә 350-500 м юл ясау каралган, өчесенә шул урам озынлыгында юл  булмасмы. Без монда кредитлар темасына кереп киттек. Кемнең самозанятость, ЛПХ, лизинг- грант программалары белән эшләргә исәпләре бар, эшләп калыгыз.2011 елда бу программалардан безнең авыл җирлеге буенча 28 кеше файдаланды. Аларга 3млн 643141 мең сум акча бирелде. Дәүләт тарафыннан бирелгән тагын бер программа –ул Бөек Ватан сугышында катнашкан ветераннарга яки аларның тол хатыннарына квартира бирү. Бу программа буенча безнең авыл җирлеге буенча 22 кеше квартиралы булды. Әгәр Республика буенча квартира алганнарны санасаң 2 авыл хуҗалыгы районы кадәр булыр иде. Монда дәүләт тарафыннан эшләнгән тагын бер программа – мәктәпләрне ремонтлау турында әйтеп узасы килә. Бу программа буенча безнең авыл мәктәбенә 30 миллионга якын акча бирелде.  Әгәр бу акчаларны юл ясауга тоткан булсак Алгаш юлына асфальт салып беткән булыр иде. Тагын кайсыберләрегезнең безгә нәрсә эшләгәннәре бар соң дигән сорауларына җавап итеп шуны әйтәсе килә. Әгәр hәр авылга ел саен 15 миллион сум акча бирсәләр, авыл тормышы күпкә яхшырак булыр иде.

    Залда утырган оешма җитәкчеләре арасыннан аеруча юл төзү-ремонтлау филиалы җитәкчесе Валерий Александровичка hәм район электр челтәре җитәкчесе Ирфан Лотфулловичка  авыл халкы исеменнән аерым рәхмәт әйтәсе килә. Сез булганда hәрвакыт авылга юл булыр   hәм бервакытта да ут сүнмәс. Шулай ук авыл җирлегендә уздырылган hәр мероприятиядә актив катнашкан, матур корбан ашы мәҗелесләре уздырган Рафагат Җәүдәтовичка да авыл халкы бик рәхмәтле.

Соңгы вакытта безнең тормышка компьютер килеп керде. Аның уңай якларын hәркем күрә. Кемдер читтә яшәүече балалары белән скайп аша сөйләшә, кемдер интернетка кереп үзенә кирәк информацияне таба. Ә безнең өчен тагын бер уңай ягы бар. Бугенгесе көндә электрон хуҗалык китабы бар, шуңа кертергә  информация җитеп бетми. Бу үзегезнең өй hәм җир участоклары турында информация. Авыл халкының 76% техник инвентаризация үткәреп үзләренең өйләренә паспорт ясаттылар. Ләкин алар арасында шул паспорт нигезендә регистрационная палата аша узып регистрация таныклыгы алмаган кешеләр бар. Регистрация таныклыгы булмаса без ул хуҗалыкны компьютерга кертә алмыйбыз. Ә андый данныйлар булмаса, без сезгә выписка бирә алмыйбыз.

Шуның өчен кем үзенең җир участокларын, өйләрен теркәп бетермәгән, тиз арада моны эшләп бетерергә кирәк.

 Игътибарыгыз өчен рәхмәт!

